
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।


অবিচার।



ভক্ত আনি দেব পূজা চন্দনে কুসুমে, 

বিল্বদলে গঙ্গোদকে ধূপ গন্ধ ধূমে, 

শঙ্খ ঘণ্টা আরতির মঙ্গল আলোকে 

রাখি দেয় বহু দূরে; তৃপ্তিহীন চোখে 

চেয়ে থাকে মুগ্ধ প্রাণে চরণে পড়িয়া, 

স্পর্শিতে ক্ষমতা নাহি, বক্ষেতে ধরিয়া 

পূর্ণ করিবার নহে শূন্যতা তাহার; 

পূজারি পেয়েছে শুধু সেই অধিকার! 

সে যে অর্থলুব্ধ ভৃত্য, পণ কড়ি লয়ে 

পূজা সারি চলে যায় বিস্মৃত হৃদয়ে; 

তবু সেই করে সেবা, যে তোমারে ডাকে 

“জীবন-অধিক” বলে, সেই ভক্ত থাকে 

মন্দির বাহিরে পড়ে, পুরোহিতে ডাকি 

“মোর নামে পূজা দেও” কহে অশ্রু আঁখি

